
Kev nyob tom tsevkawm txhau hnub thiab 
tuaj txog raws sijhawm yog ib qho 

tseemceeb rau kev kawmntawv. Txhua 
feeb ntawm txhua hnub tsevkawm muaj 

nqis!  

 

Kev Ib Sij Tsis Tuaj Kawm Ntawv Cov Ntaubntawv 
Qhia Tseeb 

 

Cov menyuam kawm yuav tsum tau paub hais tias kev 
nyob tom tsevkawm yog lawv “txoj haujlwm” thiab kev tuaj 
kawm ntawv tom tsevkawm txhua hnub npaj lawv rau kev 
vammeej hauv lawv cov hau kev taug mus rau tsevkawm 
txheejsiab thiab txoj haujlwm ntawm lawv lub neej.  
 
 

Cov tub ntxhais hluas uas tsis nyob tom tsevkawm txhua 
zaus yog cov uas feem ntau poob thiab qaug mus rau kev 
ua phem lossis feem ntau ntshe yuav raug teebmeem 
nrog txoj cai. 
 
 

Los kawm seb yuav coj li cas thiaj li muaj kev raug zoo 
nrog lwm leej lwm tug yog ib feem uas tseemceeb rau 
txoj hau kev ua neej hauv kev kawmntawv. 
 

 

Cov kev tshawbfawb qhia pom txog hais tias menyuam 
kawm uas tsis tuaj kawm ntawv ob hnub lossis ntau 
tshaj ntawd rov tod hauv txhua lub hlis ntawm tsevkawm 
kawm ntawv nyuaj dua lawv cov phoojywg hauv hoob. 
 
 

Kev Zoo ntawm Kev Tuaj Kawm Ntawv  
Cov Lus Pab 

 

Npaj cov khoom rau kev siv tom tsevkawm, muab thau 
tawm hmo ua ntej, xam nrog xws li cov khaubncaws, 
phab khau, thiab lub hnabev nrog cov homework. Muaj 
tus qauv khiav thiab ua dejnum zoo tibyam txhua zaus 
rau hauv tsev pab tau koj tus menyuam muaj kev npaj 
rau tsevkawm txoj kev vammeej. 
 
 

Tuaj kom raws sijhawm txhua hnub, kom txog lub 
chavkawm txhua zaus. Paub txog lub tsevkawm cov 
sijhawm rau koj tus(cov) menyuam kawm.  
 
 

Xyuas kom tau hais tias koj tus(cov) menyuam kawm 
tau sijhawm ntau txaus los so. Cov menyuam kawm 
yuav tsum tau li 9-10 teev sijhawm los pw mas thiaj li 
muaj kev npaj tau rau tuaj kawm ntawv. Tua cov 
cuabyeej kev saib ua si (devices) 1-2 teev ua ntej thaum 
yuav txog caij mus pw. 
 
 

Yog koj tus menyuam kawm muaj mob, faj lus tuaj qhia 
rau lub tsevkawm chav ua haujlwm nyob yav sawv 
ntxov yog thawj yam koj yuav tsum tau ua. Cov niam 
txiv muaj tsib hnub los mus qhia kom meej, muaj cov 
povthawj qhia, cov kev tim vim li cas thiaj li tsis tuaj 
kawm ntawv lossis qhia tuaj rau ntawm ib qho kev tsis 
tuaj kawm ntawv uas tau teev tseg tias tsis tau zam rau. 
 
Siv cov sijhawm caijnyoog thaum tsevkawm los so rau 
cov kev mus ua si (vacations). Teem cov caijnyoog mus 
kuaj mob thiab kuaj kaushniav nyob ntu cov sijhawm  
tsis qhia ntawv, cov sijhawm ua ntej lossis tom qab 
tsevkawm. 

Koog Tsev Kawmntawv Txoj Cai 
 

Cov menyuam kawm uas muaj kev ib sij tsis tuaj kawm 
ntawv (Chronic Absenteeism) yuav raug faj tuaj koom 
rau hauv ib lub rooj sibtham nyob rau theem tsevkawm 
thajchaw hu ua SART (School Attendance Review 
Team).  

Yog tom qab ntawm theem tsevkawm thajchaw lub rooj 
sibtham tseem tsis pom muaj kev hloov mus rau qhov 
zoo, cov menyuam kawm yuav raug faj tuaj mus koom 
rau SARB (School Attendance Review Board), nws yog 
nyob theem koog tsevkawm hauvpaus loj lub rooj 
sibtham uas muaj cov neeg sawvcev tuaj hauv zej zog 
cov tuamtxhab. (Ed Code 48263) 
 

Khaslisfosnias Cov Cai Kev Tuaj Kawm Ntawv 
 

Tagnrho txhua tus menyuam kawm muaj hnubyoog nyob 
nruabnrab ntawm 6 xyoo thiab 18 xyoo tseev kom lawv 
yuav tsum kawm ntawv.  Cov niam txiv muaj ib lub luag 
haujlwm raws li cai lijchoj ntawm lawv feemxyuam los 
mus saib xyuas kom zoo hais tias lawv tus menyuam tuaj 
kawm ntawv. (Kev Kawmntawv Tus Zauv Cai 48200) 

 
Lo lus “chronic absentee” tau coj los txhiaj txhais nyob 
rau hauv Kev Kawmntawv tus zauv cai (EC) Koog 
60901(c)(1) yog tam li “ib tug menyuam kawm uas tsis 
tuaj kawm ntawv 10 feempua ntawm tsevkawm cov hnub 
kawm lossis ntau tshaj ntawd toj lub xyoo tsevkawm 
thaum uas tagnrho uake ntawm tus zauv ntawm cov hnub 
ib tug menyuam kawm tsis tuaj kawm ntawv faib rau 
tagnrho uake ntawm tus zauv ntawm cov hnub tus 
menyuam kawm tau rau npe kawm thiab tsevkawm yeej 
muaj qhia ntawv tiag li txhiaj niaj txhiaj hnub tom cov 
tsevkawm hauv lub koog tsev kawmntawv, tsis xam cov 
hnub ntawm Zwjcag (Saturday) thiab Zwjhnub (Sunday).”  

 
Ib tug menyuam kawm raug xam tias yog neeg tsis tuaj 
kawm ntawv (truant) yog hais tias txoj kev tsis tuaj kawm 
ntawv peb hnub (3) sib lawg liag no tsis muaj ib qho kev 
piav qhia tseeb kom zam tau rau toj lub xyoo tsevkawm 
lossis tuaj lig losyog tsis muaj kev piav qhia tseeb kom 
zam tau rau peb (3) zaug twg toj lub xyoo tsevkawm, 
lossis ib qho ntawm txhua nqe lus uake uas tau sau hais 
los no.  (Kev Kawmntawv Tus Zauv Cai 48260) 
 
Ib tug menyuam kawm uas tsis yeem tuaj kawm ntawv 
txhua hnub yuav raug nqua hu kom faj tuaj mus koom rau 
lub rooj sibtham School Attendance Review Board 
(SARB), kev tswj fwm cov menyuam (Juvenile Probation) 
thiab koom rau tsev hais plaub tus txheej txheem kev hais 
plaub ua dejnum tswj cov menyuam (Juvenile Court 
System). (Education Code 48263) 

 


